TONGA DEVELOPMENT BANK

PANGIKE LANGA FAKALAKALAKA ‘O TONGA
Fatafehi Road

P.O. Box 126
Tonga’s Bank Nuku’alofa

Pangike ‘a e Tonga ma’ae kakai Tonga talu mei he 1977 Kingdom of Tonga

21 ‘o Sune 2024

PANGIKE LANGA FAKALAKALAKA ‘O TONGA
ONGOONGO TUKU ATU

‘Oku ‘oatu he ongoongo ni ke mea’i ‘e he kau kasitoma’ kotoa ‘a e Pangike, hou’eiki kae ‘umaa’ e kakai
‘oe fonua’, ne mou faka’eke’eke mai tu’unga homou tala’a koe ’uhii ko ha ngaahi tu’utu’uni ‘a e Kovana
‘oe Pangiké Pule Fakafonua ‘o Tonga ‘i ha tohi na’e faka’aho kihe ‘aho 17 ‘o Mé 2024, fekau’aki moe
Pangiké Langa Fakalakalaka ‘o Tonga, Pule Lahi ‘o e Pangiké ‘Emeline Tuita pea moe Sea ‘oe Poate
Penisimani Vea.

‘Ihe vakai ‘ae Pangiké Langa Fakalakalaka ‘o Tonga, koe ngaahi tu’utu’uni na’e tukuange mai mei he
Pangiké Pule Fakafonua ‘o Tonga ‘oku ‘ikai ke fakalao. Makatu’unga ai, na’e fakahoko ai ha kole kihe
Fakamaau’anga ke fai hano siofi fakalelei mo faka’auliliki ‘o e ngaahi tu’utu’uni na’e ‘omai. Koia, ‘oku mau
fiefia ke fakahoko atu kihe kakai ‘oe fonua, kuo tali ‘ehe Fakamaau’anga ke fai ‘ae ngaue ki he ngaahi
tu’utu’uni ko ‘enii.

Na’e toe tu’utu’uni ai pe ‘ae Fakamaau’anga ke ta’ofi faka’aufuli ha toe tuku kitu’a mei he Kovana moe

Pangiké Pule Fakafonua ‘o Tonga ha fakamatala fekau’aki moe ngaahi tu’utu’uni ne nau tuku kitu’a
kimu’aa kihe fonua moe ngaahi kautaha ongoongo.

‘E hokohoko atu ‘ae ngaue moe Fakamaau’anga kihe ‘isii mahu’inga ni, pea temau fakahoko atu ke mea’i
‘ehe kakai ‘oe fonuaa mo ‘emau kau kasitomaa kotoa pe.

‘Oku mahino kihe Pangiké ‘ae fiema’u vivili ‘ae kakai ‘oe fonua ki ha fakamatala totonu mo mo’oni
fekau’aki moe ‘isit ko ‘enii. Ka koe’uhii, koe Pangiké ‘oku tokanga ki hono pukepuke mo tauhi ke

fakapolofesinale ‘a hono fatongia, kuopau ke ne fakapapau’i koe fakamatala kotoa pe ‘e tukuange atu
kitu’a kihe kakai ‘oe fonua moe ngaahi kautaha ongoongo ‘oku fakalao, totonu pea ‘oku mo’oni.

